საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს განიხილა მიმდინარე წლის 8 თებერვლს თქვენს მიერ წარმოდგენილი სოციალური მუშაკების ერთობლივი №18312 განცხადება, რომელიც ეხება სსიპ სოციალური მომსახურების სააგენტოს სერვის ცენტრებში დასაქმებული სოციალური მუშაკების პრობლემებს და მათ მოთხოვნებს.
აღნიშნულ საკითხთან დაკავშირებით, გაცნობებთ შემდეგს:
სსიპ სოციალური მომსახურების სააგენტოს, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და გაეროს ბავშვთა ფონდის თანამშრომლობითა და მხარდაჭერით სოციალური მუშაობის ხარისხის უზრუნველსაყოფად სოციალური მომსახურების სააგენტოში შეფასდა და გაანალიზდა სოციალური სამუშაოს მასშტაბი და ხარისხი. შემუშავებულია რეკომენდაციები და  სტანდარტული ოპერაციული პროცედურები, რომლის საფუძველზეც იგეგმება ისეთი ინტერვენციების განხორციელება, რომელბიც გააუმჯობესებენ ბენეფიციარებისთვის მომსახურების ხარიხს.  
როგორც თქვენთვის ცნობილია, 2018 წლის ივნისში დამტკიცდა  „სოციალური მუშაობის შესახებ“ საქართველოს კანონი, რომელიც სამართლებრივად ამყარებს და თანმიმდევრულად აყალიბებს ყველა იმ საკითხს/ღონისძიებას, რაც ხელს შეუწყობს სოციალური მუშაობის გამართულ ფუნქციონირებას. ამასთან კანონის აღსრულებლად დამტკიცდა კანონის განხორციელების სამოქმედო გეგმა, რომელიც მიზნად ისახავს სოციალური მუშაკების გაძლიერებას გადამზადების გზით, ამ პროფესიის ადგილობრივ თვითმმართველობაში დანერგვას. კანონით დადგინდა სოციალური მუშაკების საქმეების ზღვრული რაოდენობა. 2019 წლეს დაგეგმილია 50 სოციალური მუშაკების დამატება. 
ამასთან გვინდა გაცნობოთ, რომ სსიპ სოციალური მომსახურების სააგენტოში დაიწყო რეორგანიზაცია, რომლის მიზანია სააგენტოს მუშაობის ეფექტურობის გაზრდა. რეორგანიზაციის ფარგლებში ასევე განიხილება სისტემური მექანიზმების გაძლიერება და მხარდამჭერა.
[bookmark: _GoBack]აქვე გაცნობებთ, რომ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანებით შეიქმნა სოციალური მუშაობის  ხელშემწყობი საკოორდინაციო საბჭო, რომლის მიზანია სოციალური მუშაობის განხორციელების ხელშეწყობა. საბჭოში მონაწილეობას მიიღებენ სააგენტოში დასაქმებული სოციალური მუშაკები. 

